
សេចក្ដីថ្លែងការណ៍ព័ត៌មាន
ទោះបីជាមានកំណែទម្រង់ខ្លះក៍ដោយ ការយល់ឃើញពីអំពើពុករលួយក្នុងវិស័យ     សាធារណៈរបស់ប្រទេសកម្ពុជាក្នុង​ឆ្នាំ២០១៥ នៅតែមានកម្រិតដូចគ្នាទៅនឹងឆ្នាំ២០១៤

សន្ទស្សន៍នៃការយល់ឃើញពីអំពើពុករលួយត្រូវបានបង្កើតឡើងនៅឆ្នាំ ១៩៩៥ ដែលបង្ហាញពីទំហំនៃអំពើពុករលួយក្នុងវិស័យសាធារណៈតាមប្រទេសនីមួយៗដោយដាក់ពិន្ទុតាមមាត្រដ្ឋាន ពី ០ (ពុករលួយខ្លាំង) ទៅ១០០ (ស្អាតស្អំខ្លាំង)។ សន្ទស្សន៍នៃការយល់ឃើញពីអំពើពុករលួយ ត្រូវបានគណនា ហើយផ្ទៀងផ្ទាត់ជាមួយប្រភពទិន្នន័យរបស់ស្ថាប័នដែលមានកិត្តិនាមជាច្រើនដែលឆ្លុះ​​បញ្ចាំងពីទស្សនៈរបស់អ្នកឯកទេសនិងអាជីវករមកពីទូទាំងពិភពលោក​។
សន្ទស្សន៍នៃការយល់ឃើញពីអំពើពុករលួយឆ្នាំ​២០១៥ ចាត់ចំណាត់ថ្នាក់និងលេខរៀង ១៦៨ ប្រទេសដោយពឹងផ្អែកទៅលើការស្ទង់មតិចំនួន ១២ ដែលឆ្លុះបញ្ចាំងពីទស្សនៈរបស់អ្នកឯកទេសនិងអាជីវករមកពីទូទាំងពិភពលោក។ ​ប្រភពទិន្នន័យចំនួន ៧​ ត្រូវបានប្រើប្រាស់ដើម្បីគណនាពិន្ទុសន្ទស្សន៍នៃការយល់ឃើញពីអំពើពុករលួយរបស់ប្រទេស កម្ពុជាឆ្នាំ២០១៥​។ ប្រភពទិន្នន័យទាំងនោះមានដូចជា៖ (១) សន្ទស្សន៍នៃការផ្លាស់ប្តូររបស់មូលនិធិ Bertelsmann ឆ្នាំ២០១៦​ (២) ចំណាត់ថ្នាក់ហានិភ័យប្រចាំប្រទេសរបស់ភ្នាក់ងារសេដ្ឋកិច្ច ឆ្នាំ២០១៥​ (៣) ចំណាត់ថ្នាក់ហានិភ័យប្រចាំប្រទេសស្តីពីការយល់ដឹងជាសកល ឆ្នាំ២០១៤ (៤) ភ្នាក់ងារទីប្រឹក្សាហានិភ័យនយោបាយនិងសេដ្ឋកិច្ចទ្វីបអាស៊ីឆ្នាំ ២០១៥ (៥) ការវាយតំលៃស្ថាប័ននិងគោលនយោបាយប្រចាំប្រទេសរបស់ធនាគារពិភពលោកឆ្នាំ២០១៤ (៦) ការស្ទង់មតិ​លើនីតិប្រតិបត្តិរបស់វេទិកាសេដ្ឋកិច្ចពិភពលោក ​(EOS) ឆ្នាំ២០១៥ (៧)  សន្ទស្សន៍នីតិរដ្ឋរបស់គម្រោងយុត្តិធម៌ពិភពលោកឆ្នាំ២០១៥។​ ដើម្បីទទួលបានព័ត៌មានពីឯកសារយោងពេញលេញនៃប្រភពទិន្នន័យទាំង១២​  ក៏ដូចជាប្រភេទនៃអ្នកឆ្លើយតប ហើយនិងកម្រងសំនួរដែលត្រូវបានសួរ សូមចុចត្រង់នេះ www.transparency.org៕ 


សម្រាប់ការធ្វើបទសម្ភាសន៍សូមទំនាក់ទំនង៖
លោក ឱក សេរីសុភក្តិ៍ សមាជិកក្រុមប្រឹក្សាភិបាលនៃអង្គការតម្លាភាពកម្ពុជា ទូរស័ព្ទលេខ ០១២ ៨១៥ ៣០២
លោក ព្រាប កុល នាយកប្រតិបត្តិនៃអង្គការតម្លាភាពកម្ពុជា ទូរស័ព្ទលេខ ០១២ ៨៧៧ ៨៣៣
ឬតាមរយអ៊ីម៉ែល kolpreap@ticambodia.org

